
Бұл дәрісімізде біз дауысты дыбыстар және олардың түрлері жайлы айтамыз. Дауысты 
дыбыстар буынның негізін құрайды. Олар тілдің және еріннің орналасуына сәйкес жіктеледі: 
тілдің төмен, орта және жоғары орналасуы, тілдің алды, ортасы және арты; еріннің дөңгеленуі 
және дөңгеленбеуі және т.б. болады. Ағылшын тілінде дауыстылар қысаң және ашық, сондай-
ақ, екпінді және екпінсіз деп бөледі. Дауыссыздар сияқты дауысты дыбыстар да мұрынжолды 
немесе ауызжолды бола алады. Дегенмен барлық тілдердегі дауыстылардың басым бөлігі – 
ауызжолды дауыстылар.

Дыбыстың ұзақтығы, тон және екпін – дыбыстың просодиялық және супрасегменталды 
қасиеттері болып табылады. Көп тілде буынның екпіні лингвистикалық жағынан өте маңызды. 
Мысалы, екі бірдей сөздің бірі төмен, екіншісі жоғары екпінмен айтылса, олардың мағыналары 
қарама-қарсы болуы мүмкін. Ондай тілдер екпінді тілдер деп аталады. Ал ырғақты тілдерде 
сөзді айту барысында екпіннің өзгеруі сөздің мағынасына әсер етуі мүмкін.

Ағылшын тілінде және басқа да тілдерде сөздерді ажырату үшін екпін қолданылады, мысалы, 
cóntent және contént. Кейбір тілдерде сөздегі дыбыстың созылып немесе қысқа айтылуы 
қарама-қайшы мағыналы сөздер туғызады. Мысалы, жапон тілінде biru [biru] және biiru [biːru], 
saki [saki] және sakki [sakːi] сөздерінің мағыналары әртүрлі. Диакритиктер (қосымша таңбалар) 
фонетикалық таңбалармен бірігу арқылы екпін, дыбыстың созылуы сияқты қасиеттерді 
транскрипцияда көрсетеді. Men сөзінің транскрипциясында дауыстының мұрынжолды екенін 
білдіру үшін тильда таңбасы қолданылады: [mɛ̃n].

Ым тілдерінің де сөйлеу тілдеріндегі сияқты «фонетикалық» қасиеттері болады. Америкалық 
ым тілінде олар: қол конфигурациясы, қолдың қозғалуы және орналасуы арқылы суреттеледі. 
Ым тілінде де осы көрсеткіштердің біреуі өзгерсе, жаңа сөз пайда болады. Келесі дәрісте осы 
қасиеттердің сөздердің мағынасын өзгерту мүмкіндіктерін талдаймыз.

Дауыссыз дыбыстар өкпеден шыққан ауаның ауыз не мұрын арқылы өткенде кедергіге 
ұшырауы арқылы жасалады. Дауысты дыбыстың сапасы ауа өткендегі дыбыс шығарушы 
мүшелердің пішініне байланысты. Тілдің әртүрлі бөліктері ауыз қуысында төмен не жоғары, 
еріндер алшақ немесе бұртиған болуы және жұмсақ таңдай көтеріңкі не төмен тұруы мүмкін.

Дауысты дыбыстар жоғары екпінде шығады, дауысты дыбыс арқылы айғайлап немесе 
әндете аласыз. Дауысты дыбыстар жалғыз тұра алады, олар дауыссыз дыбыстың алдында 
немесе олардан кейін қолданыла алады. Сіз beat [bit], bit [bɪt] және boot [but] сөздеріндегі 
дауысты дыбысты алғашқы [b] немесе соңғы [t] дыбыстарынсыз айта аласыз, бірақ, [b] және [t] 
дыбыстарын дауысты дыбыссыз айта алмайсыз.

Тіл мамандары дауысты дыбыстарды акустикалық немесе электронды түрде сипаттай 
алады. Егер біреудің сөйлеп жатқан кездегі тілінің рентгенограммалық бейнесіне қарасаңыз, 
тілдің әртүрлі бөліктерінің бір уақытта жоғары-төмен және алға-артқа жылжып жатқанын 
көресіз. Ол қозғалыстар дауысты дыбыстың жасалуына әсер етеді.

Дауыстыларды мынандай 3 сұраққа сүйене отырып жіктейміз:

1. Тіл ауыз қуысында қаншалықты жоғары немесе төмен орналасқан?
2. Тіл ауыз қуысының қай бөлігінде орналасқан: алдыңғы жағында ма, артқы жағында 

ма?
3. Ерін дөңгеленген бе, әлде созылыңқы ма?

Дауыстылар жасалу кезінде еріннің дөңгеленіп немесе созылуына байланысты да бөлінеді.
Boot, put, boat және bawd сөздеріндегі [u], [ʊ], [o] және [ɔ] дыбыстары – ағылшын тіліндегі 

еріндік дауыстылар. Олар еріннің дөңгеленуі арқылы жасалады. Еріннің дөңгеленуін who 
сөзін созып, үкілер сияқты whoooooooooo деу арқылы сезіне аласыз. Енді камераға қарап 
cheeeeeeeeeese деңіз. [i] дыбысын айтуда ерін дөңгеленбейді, күлгендегі пішінге келеді, оны 
айнаға қарап көрсеңіз болады.

Дифтонг дегеніміз – дауысты дыбыстардың қатарласып, бірлесіп келуі. Дифтонгтар 
ағылшын тілімен қоса көптеген тілдің фонетикалық қорында кездеседі. Біз тереңірек талдаған 
жеке дауыстылар монофтонгтар деп аталады.

Bite [baɪt] сөзінде father сөзіндегі [a] дыбысы мен fit сөзіндегі [ɪ] дыбысы қатарласып келіп, 
[aɪ] дифтонгын жасайды. Сол сияқты bout [baʊt] сөзіндегі [a] дыбысы put сөзінде кездесетін [ʊ] 
дауысты дыбысымен бірігіп [aʊ] дифтонг пайда болады. Ағылшын тілінде кездесетін келесі 
дифтонг boy [bɔɪ] сөзінде, bore сөзіндегі [ɔ] дыбысы мен [ɪ] дыбысы біріккен.

Белгілі бір жағдайларда [e] және [o] дауыстылары дифтонг құрауы мүмкін, әсіресе аме-
рикалық ағылшын тілінде, бірақ, Ирландиядағы ағылшын тілінде олар кездеспейді. Көптеген 
тіл мамандары бұл дыбыстарды транскрипцияда [eɪ] және [oʊ] деп көрсетеді.

Дауыссыз дыбыстар сияқты дауыстылар да таңдай тілшесінің көтеріліп, ауаның мұрын 
қуысынан өтуіне кедергі жасауы арқылы немесе таңдай тілшесінің төмен орналасып, ауаның 
мұрын қуысына өтуіне жол беруі арқылы жасалады. Ауаның мұрынға өтетін жолы жабық болуы 
арқылы ауызжолды дауыстылар жасалады; ал жолы ашық болса, мұрынжолды дауыстылар 
жасалады. Ағылшын тілінде мұрынжолды дауыстылар көп жағдайда бір буында мұрынжолды 
дауыссыздардың алдында кездеседі, ал ауызжолды дауыстылар басқа кез келген сөз бөлігінде 
келе береді.

Мұрынжолды дауыстылар кездесетін сөздер: bean, bingo, boom, bam, bang және т.б.
Мұрынжолды дауыстыларды транскрипцияда көрсету үшін диакритикалық қосымша таңба 

~ тильда қолданылады. Ол дауысты дыбыстың үстіне қойылады, мысалы, bean [bĩn] және 
bone [bon]. Француз, поляк және португал тілдерінде мұрынжолды дауыстылар мұрынжолды 
дауыссыз дыбыстарсыз кездесе береді. Француз тілінде son [sõ] – «дыбыс», мұнда n әрпі 
айтылмайды, бірақ, ол дауысты дыбыстың мұрынжолды екенін көрсетіп тұр. [i] дыбысын айту 
кезінде [ɪ] дыбысына қарағанда тіл ауыз қуысында жоғарырақ орналасады. Ол [e] және [ɛ]; [u] 
және [ʊ] дыбыстарына да қатысты. Әр жұптағы алғашқы дыбыс әдетте екіншісіне қарағанда 
тіл бұлшық еттерінің қаттырақ созылуы арқылы жасалады және дыбыстың өзі де айтылғанда 
ұзағырақ айтылады.

 Олар ашық және қысаң дауыстылар деп аталады:

Қысаң Ашық
i beat ɪ bit
e bait ɛ bet
u boot ʊ put
o boat ʌ hut
ɔ saw æ hat
a pa ə about
aɪ high
aʊ how
ɔɪ boy

Қысаң дауыстылар сөздің соңында кездеседі. Мысалы: see [si], say [se], sue [su], sew [so], 
saw [sɔ], pa [pa], sigh [saɪ], how [haʊ] және soy [sɔɪ]. Ашық дауыстылар сөздің соңында жеке тұрып 
кездеспейді, ағылшын тілінде [sɪ], [sɛ], [sʊ], [sʌ], [sæ] және [sə] сөздері жоқ.

Тіл мамандары сөйлеу дыбыстарын да сол сияқты сипаттайды. Барлық дыбыстар дауысты 
немесе дауыссыз дыбыстар болып бөлінеді, кейбіреуі екеуіне де жатады. Дауыссыздардың 
барлығы қатаң немесе ұяң және т.б. Осы дәрісте сипатталған дыбыс топтарының барлығы 
бірігіп, әлем тілдеріндегі дыбыстарды талдауда маңызды рөл атқарады.

Үзілмелі дауыссыздар мен аффрикаттар үзілмелілер тобына жатады. Бұл дыбыстарды 
шығару кезінде ауа ағыны ауыз қуысында толықтай кедергіге ұшырайды. Ауа ағыны әрқа-
шан мұрын арқылы өтсе де, мұрынжолды үзілмелі дыбыстар осы топқа жатады. Қалған 
дауыссыздың барлығы және барлық дауыстылар – созылмалы дыбыстар, оларды шығару 
барысында ауа ағыны ауыздан үздіксіз шығады.

Фрикативтер, ауызжолды үзілмелі дауыссыздар және аффрикаттар обструенттер деп 
аталатын дыбыстардың негізгі тобын құрайды. Ауа ағыны ауызжолды үзілмелі дауыссыздар 
мен аффрикаттар сияқты толықтай немесе фрикативтердің жасалуы сияқты басым бөлігі 
кедергіге ұшырауы мүмкін. Қалған дыбыстар сонар дыбыстар деп аталады. Дауыстылар, 
мұрынжолды үзілмелі дауыссыздар [m], [n] және [ŋ] жұмсақ дауыссыз [l] және жартылай 
дауыстылар [j] және [w] – сонар дыбыстар. Олар ауаның аз ғана кедергіге ұшырап, еркін шығуы 
арқылы жасалады. Мұрынжолды үзілмелі дауыссыздар сонар дыбыстар, себебі, ауа ағыны 
ауыз қуысына өтпей, мұрын қуысы арқылы еркін шығады. Обструенттер, мұрынжолды үзілмелі 
дауыссыздар, жұмсақ дауыссыздар және жартылай дауысты дыбыстар дауыссыздарға 

жатады. Бұл дыбыстарды айту барысында ауа ағыны кедергіге ұшырайды. Жартылай 
дауыстыларда кедергі аз және олар дауыстыларға жақын дыбыстар болып саналады. Осы 
факторды негізге ала отырып, ғалымдар консонанттық дыбыстар деп аталатын субтопқа 
обструенттерді, мұрынжолды үзілмелі дауыссыздарды және жұмсақ дауыссыздарды енгізіп, 
жартылай дауысты дыбыстарды енгізбеді.

Төменде консонанттық дыбыстардың ішкі топтарын құрайтын терминдер берілген. Олар 
толық және өзара қарама-қарсы топтар емес. Фонетиканың толық курсы біз қалдырып кеткен 
топтарды толықтырады.

Еріндік дауыссыздар – еріннің қатысуымен шығарылатын дыбыстар. Олардың құрамына 
қос еріндік дауыссыздар [p], [b] және [m] лабиоденталды дауыссыздар [f] пен [v] және 
лабиовелярлы дауыссызар [w] және [ʍ] кіреді.

Тілалды дауыссыздар тілдің көтерілуі арқылы жасалады. Олардың құрамына 
интерденталды [θ] және [ð]; альвеолярлы [t], [d], [n], [s], [z]; палаталды [ʃ], [ӡ], жұмсақ дауыссыздар 
[l], [r] және аффрикаттар [ʧ], [ʤ] кіреді.

Антериорлар ауыз қуысының алдыңғы бөлігінде, демек, альвеолярлы жиектің алдында 
жасалатын дауыссыздар. Олардың құрамына еріндік, интерденталды және альвеолярлы 
дауыссыздар кіреді. [p], [b], [m], [f], [v], [θ], [ð], [t], [d], [n], [s], [z], [s], [z], [ʃ], [ӡ], [ʧ], [ʤ] дауыссыздары. 
Консонанттық дыбыстардың бұл тобы дыбыс шығарушы мүшелердің артикуляциялық емес, 
акустикалық қасиеттері арқылы сипатталады. Сөйлеу мүшелерінің арасындағы үйкеліс 
әсерінен дыбыстар ысылдап шығады.

Буында негізгі қызмет атқара алатын дыбыстар буындық қасиетке ие. Дауыстылар буын 
құрайтыны анық, бірақ, олар буын құрай алатын жалғыз топ емес. Жұмсақ және мұрынжолды 
дауыссыздар да буынның негізі бола алады, мысалы, dazzle [dæzļ], faker [fekŗ], rhythm [riðṃ] және 
wagon [wægņ]. ([ļ], [ŗ], [ṃ] және [ņ] дыбыстарының астындағы белгі буындық дыбысты білдіреді.
Буындық жұмсақ немесе мұрынжолды дауыссыздардың арасына [ә] таңбасын қойсақ, 
олардың бөлек буын екенін көреміз. Мысалы, [dæzəl], [fekər], [rɪðəm] және [wægən]. Соған ұқсас 
bird және verb сияқты сөздерде дауысты дыбыс буындық r сияқты жазылады, мысалы: [bŗd] 
және [vŗb]. Түсінікті болу үшін бұл сөздердің транскрипциясын [ә] таңбасы арқылы жазамыз: 
[bərd] және [vərb], бұл [ә] таңбасына екпін түсетін жалғыз жағдай.

Обструенттер және жартылай дауысты дыбыстар ешқашан буындық дыбыстар бола 
алмайды, себебі, олар әрқашан дауысты дыбыспен бірге жүреді. Сондықтан дауысты 
дыбыс буынның негізі болады. Дыбыстың ұзақтығы, тон және екпін просодиялық немесе 
супрасегменталды ерекшелікке жатады. Олар артикуляция орны немесе артикуляция тәртібінен 
әлдеқайда маңызды сегменттік ерекшеліктер, сол себепті супрасегменталды деп аталады. 
Просодия термині поэзиядан енген, ол өлеңнің метрикалық құрылымына қатысты ұғым. 
Поэзияның негізгі сипаттамаларының бірі – екпіннің белгілі бір буындарға түсуі.

Артикуляция орны мен тәртібіне қарай ұқсас дыбыстар бір-бірінен айтылу ұзақтығы бойын-
ша ерекшеленуі мүмкін. Қысаң дауыстылар ашық дауыстыларға қарағанда бірнеше милли-
секунд ұзақ айтылады. Алайда кей тілдерде дауысты дыбыс шамамен екі есе ұзағырақ айтыл-
са, сөздің мағынасы мүлдем басқаша болады. Жапон тілінде biru [biru] әдеттегідей i дыбысымен 
«ғимарат» мағынасын білдірсе, i дыбысы екі есе созылып [biːru] айтылса, «сыра» мағынасын 
білдіреді. Бұл тілде дауысты дыбыстың ұзақтығы сөздердің мағынасын өзгерте алады. Жапон 
тілі мен финн, итальян тілдерінде ұзақ айтылатын дауыссыз дыбыстар бар, олар сөздерге 
қарсы мағына үстейді. Дауыссыз ұзартылып немесе екі еселеніп айтылса, демек, ауа ағынына 
келтірілетін кедергі де ұзартылған деген сөз. Жапон тілінде k дыбысы қысқа айтылатын saki 
[saki] сөзі «алдында, дейін» мағынасын білдірсе, ал k дыбысы ұзартылып айтылатын sakki [sakːi] 
сөзі «кейін» мағынасын білдіреді.

Ағылшын тілінде дауысты және дауыссыз дыбыстардың ұзартылып айтылуы сөздің 
мағынасына әсер етпейді. Өтініш білдіру үшін [puleeeeeze] деп айтсаңыз да, сөздің мағынасы 
өзгермей, please болып қала береді. Сондай-ақ қонақүй бөлмесінде қорқыныштан «Whatttttt 
a dump!» деп дауыссыз t дыбысын ұзартып айтсаңыз да, what сөзі өзгермейді. Біз сөйлегенде 
екпінімізді үнемі өзгертіп сөйлейміз. Сөйлеу екпіні дауыс шымылдығының қимылдауына 

байланысты: олар жылдам қимылдаса, сөйлеу екпіні жоғары болады. Егер жұтқыншақ кішкентай 
болса, мысалы, кішкентай балаларда қысқа дауыс шымылдығы жылдам қимылдап, сөйлеу 
екпіні жоғары болады. Жұтқыншақ үлкенірек болса, дауыс шымылдығы баяу қимылдайды, 
соның әсерінен екпін төмен болады. Сондықтан да ерлердің сөйлеу екпіні төмен, әйелдердікі – 
орта, ал кішкентай балалардікі жоғары болады.

Көптеген тілде сөздегі белгілі бір буындар басқаларына қарағанда жоғары екпінмен 
және ұзағырақ айтылады. Олар – екпінді буындар. Мысалы, digest – «мақалалар жиынтығы» 
сөзінде бірінші буын екпінді, ал digest – «тағамды қорыту» сөзінде екпін екінші буынға түседі.
Екпін әртүрлі жолмен белгіленеді, мысалы, буындағы екпін түсетін дыбыстың үстіне белгі қою 
арқылы ажыратылады. Дыбыс ұзақтығы мен екпін бірдей сегменттік маңызға ие болғанымен, 
дыбыстарға әртүрлі әсер ететінін көрдік. Кейбір тілдерде бұл айырмашылықтар сөздердің 
мағынасын өзгертеді, мысалы, ағылшын тіліндегі digest сөзі. Барлық тілде екпін сөйлеу 
барысында өзгереді. Буынға түсетін екпіннің әсері әр тілде әртүрлі болады.

Ағылшын тілінде cat сөзін жоғары екпінмен айтсаңыз да, төмен екпінмен айтсаңыз да 
айырмашылығы жоқ. Ол ‘cat’ мағынасында қала береді. Бірақ, нуп тілінде [ba] сөзін жоғары 
екпінмен айтатын болсаңыз, ол «қышқыл болу» мағынасын білдіреді, ал төменірек екпінмен 
айтсаңыз, «санау» мағынасын білдіреді. Сөздегі белгілі бір дыбыс пен буынның екпінді 
айтылуына байланысты сөздің мағынасы өзгеретін тілдер екпінді тілдер (tone languages) деп 
аталады. Әлем тілдерінің жартысынан көбі – екпінді тілдер. Жалғыз Африканың өзінде мыңнан 
астам екпінді тіл бар. Азиядағы көптеген тілдер, мысалы, Қытайдағы мандарин тілі, бирма және 
тай тілдері – екпінді тілдер. Мысалы, тай тілінде [naː] арқылы берілген сегменттік дыбыстарды 
бір адам төмен, орта, жоғары екпінмен яғни, екпінді төмендету немесе жоғарылату арқылы 
айтатын болса, сөздер әртүрлі мағына білдіреді.

Екпіннің екі түрі бар. Егер екпін өзгермей, бір деңгейде болса, ол регистрлік екпін деп 
аталады. Ал егер екпін жоғарыдан төмен немесе керісінше өзгерсе, ол контурлық екпін деп 
аталады. Тай тілінде үш регистрлік және екі контурлық екпін бар. Әдетте екпінді тілдерде екі 
немесе үш регистрлік және бірнеше контурлық екпін болады. Екпінді тілдерде маңыздысы 
буындардың абсолютті жоғары емес, әртүрлі екпінді буындардың арасындағы қатынас. 
Сондықтан ерлер, әйелдер мен балалардың дауыс екпіндері әртүрлі болса да, олар бір-бірімен 
еркін сөйлесе алады. Екпін әдетте лексикалық қызмет атқарады, ол сөздердің мағынасын 
ажыратып тұрады. Бірақ кей тілдерде екпін грамматикалық қызмет те атқарады, мысалы, 
орталық-батыс Нигериядағы едо тілі. Тура толықтауыштың алдында тұратын жалғыз буынды 
етістіктегі екпін етістіктің шағын және сабақтылығын білдіреді. Көптеген тілде бір сөйлем 
барысында абсолюттік екпіннің үздіксіз төмендеуі кездеседі. Ганадағы тви тілінде берілген 
сөйлемде абсолюттік екпінге қарағанда салыстырмалы екпін маңыздырақ. «Kofi searches for a 
little food for his friend’s child». Екпіннің төмендеуі даундрифт деп аталады. Даундрифт кездесетін 
тілдерде бірінші тұрған жоғары немесе төмен екпін өзінен кейінгі тұрғанына қарағанда 
екпіндірек айтылады.

Ырғақ – сөздерді ажыратпайтын екпіннің түрі. Ағылшын, француз сияқты екпінді емес 
тілдер ырғақты тілдерге жатады. Сөйлеу барысында екпіннің өзгеруі бүкіл сөйлемнің 
мағынасын өзгерте алады. Мысалы, «John is here» сөйлемінің соңында екпінді төмендетсек, 
ол хабарлы сөйлем болады, ал егер керісінше, соңында екпінді жоғарылатсақ, ол сұраулы 
сөйлемге айналады.

Кестеде америкалық ағылшын тіліндегі дауыссыздар мен дауыстылардың дыбысталуы 
және жазылуы сәйкестендіріліп көрсетілген. Әр дыбысқа мүмкін болатын барлық мысалдарды 
келтірмедік, бірақ, бұл мысалдар ағылшын тілінің орфографиясы мен дыбыстар жүйесін 
байланыстыруға көмектеседі. Біз қатаң қарқынды үзілмелі дауыссыздарды енгіздік, себебі, 
спикерлер оларды әдетте бір ғана дыбыс ретінде қабылдайды. Мысалы, p дыбысы фонетикалық 
түрде екі дыбыс ретінде кездеседі: [p], [ph]. Ағылшын тілінің кестедегі формасында cot және 
caught сөздері әртүрлі дыбысталады, cot сөзі car сөзі сияқты [a] дыбысы арқылы айтылады, ал 
caught сөзі core сөзі сияқты [ɔ] дыбысы арқылы айтылады. Одан басқа да айырмашылықтар 
болуы мүмкін, себебі, ағылшын тілі әлемдік тіл және әр елде әртүрлі формада қолданылады.

Дауыссыздар

Таңба                             Мысалдар
p                         spit, tip, Lapp
ph                       pit, prick, plaque,appear
b                         bit, tab, brat, bubble
m                        mitt, tam, smack, Emmy, comb, Autumn
t                          stick, pit, kissed, write
th                        tick, intend, pterodactyl, attack
d                         Dick, cad, drip, loved, ride
n                         Nick, kin, snow, mnemonic, gnome, pneumanic, know
k                         skin, stick, scat, critique, elk
kh                       curl, kin, charisma, critic, mechanic, close
g                         girl, burg, longer, Pittsburgh
ŋ                         sing, think, finger
f                          fat, philosophy, flat, phlogiston, coffee, reef, cough
v                         vat, dove, gravel
s                         sip, psychology, pass, pats, democracy, scissors, deceive, descent, fasten
z                         zip, jazz, razor, pads, kisses, Xerox, design, lazy, scissors, maize
θ                         thigh, through, wrath, ether, Matthew
ð                         thy, their, weather, lathe, either
ʃ                          shoe, mush, mission, nation, fish, glacial, sure
ʒ                         measure, vision, azure, casual, genre, rouge
ʧ                         match, rich, righteous
ʧʰ                       choke, Tchaikovsky, discharge
ʤ                       judge, midget, George, magistrate, residual
l                         leaf, feel, call, single
r                         reef, fear, Paris, singer
j                         you, yes, feud, use
w                       witch, swim, queen
ʍ                       which, where, whale (witch және which сөздерін әртүрлі айтатындарға)
h                        hat, who, whole, rehash
ʔ                         bottle, button, glottal, (ʔ)uh-(ʔ)oh
ɾ                         writer, rider, latter, ladder

Дауыстылар

Таңба                             Мысалдар

i                       beet, beat, be, receive, key, believe, amoeba, people, Caesar, Vaseline, serene, Raleigh
ɪ                       bit, consist, injury, bin, women, build
e                      gate, bait, ray, great, eight, gauge, greyhound, rein, feign
ɛ                      bet, serenity, says, guest, dead, said
.                       pan, act, laugh, comrade
u                      boot, lute, who, sewer, through, to, too, two, move, Lou, true, suit
ʊ                      put, foot, butcher, could
ʌ                      cut, tough, among, oven, does, cover, flood
o                      coat, go, beau, grow, though, toe, own, sew
ɔ                      caught, stalk, core, saw, ball ,awe, auto
a                      cot, father, palm, sergeant, honor, hospital, melodic
ә                      sofa, alone, symphony, suppose, melody, bird, verb, the
aɪ                     bite, sight, by, buy, die, dye, aisle, choir, guide, island, height, sign
aʊ                    about, brown, doubt, coward, sauerkraut 
ɔɪ                     boy, oil, Reuters

Бұл дәрісте қолданылған ағылшын тіліндегі мысалдар америкалық ағылшын тілінің әртүр-
лі нұсқасынан алынғанымен, ол сізге кедергі келтірмеуі тиіс. Біздің мақсатымыз – фонетиканы 
жалпы үйрету және әлемдік тілдердегі сөйлеу дыбыстарын фонетикалық таңбалар мен 
диакритиктер арқылы көрсету. Біз ағылшын тілін тек мысал ретінде қолданып, сол арқылы 
басқа да тілдерде фонетикалық таңбалардың бар екенін көрсетуге тырыстық.

Алдыңғы дәрістерде айтып өткендей, басқа да тілдер сияқты ым тілдерін синтаксистік және 
морфологиялық ережелер қамтылған грамматикалық жүйелер басқарады. Ым тілдері басқа 
жағынан сөйлеу тіліне ұқсас; осы дәрісте талқыланған фонетикалық қасиеттерге сәйкес ымдау 
белгілері де кішкентай бірліктерге бөлінеді. Сөйлеу тілінде дыбыстар артикуляцияның орны мен 
тәртібіне байланысты ажыратылатыны сияқты, ым тілінде де белгілер артикуляцияның орны 
мен тәртібіне байланысты ажыратылады, ал мұнда артикуляция орны – қолдар.

Америкалық ым тілінде белгілер үш негізгі қасиетіне байланысты бөлінеді:

1. Қолдың пішіні.
2. Қолдың ымдау алаңында қимылдауы.
3. Қолдың ымдау алаңында орналасуы.

«Ымдау алаңы» дегеніміз – белден маңдайға дейінгі кеңістік. Америкалық ым тілінде «ана» 
сөзін білдіру үшін барлық саусақты ашып (жайып), бас бармақты иекке тигізу керек. Бұл жердегі 
үш қасиет: 5-қол пішіні, тигізу қозғалысы, иектің орналасуы.

Америкалық ым тілінде 30-дан астам қол конфигурациясы бар. Бірақ, сөйлеу тілдерінде 
артикуляция орындарындағы айырмашылықтар сияқты ым тілдерінің де барлығында қол 
конфигурациялары бірдей емес. Мысалы, америкалық ым тіліндегі T қол конфигурациясы 
еуропалық ым тілдерінде кездеспейді. Соған ұқсас, қытай ым тілінде ортаңғы саусақтан 
басқа барлық саусақ ашылатын қол конфигурациясы бар, Американың ым тілінде ондай жоқ.
Қолдың қимылдауы тіке немесе қиғаш болуы мүмкін. Қосымша қозғалыстарға саусақтарды 
ию және теңселту кіреді. Таңбалар бір бағытты және екі бағытты болады. Таңбалардың бағыты 
«спикердің» денесіне қатысты анықталады. Сөйлеу тілдеріндегі сияқты, осы көрсеткіштердің 
өзгеруі сөздің өзгеруіне алып келуі мүмкін. Дыбыстаудың ұзақтығы немесе екпіні сөздерді 
сөйлеу тілінде қалай өзгертсе, ым тілінде қолдардың орналасуы, конфигурациясы және 
қозғалуы сөздерді дәл солай өзгертеді. Мысалы, «әке» сөзі мен «тамаша» сөздерін таңбалауда 
тек артикуляция орнында ғана айырмашылық бар. Екі сөз де 5 саусақ конфигурациясы арқылы 
таңбаланады, бірақ, «әке» сөзін айтуда бас бармақ маңдайға тигізілсе, «тамаша» сөзінде бас 
бармақ иекке тигізіледі.

Таңбалар екі қолдық және бір қолдық болып бөлінеді. Бір қолдық таңбалар «спикердің» 
негізгі қолы арқылы жасалады. Ым тілінде екі қол ешқашан бір уақытта әртүрлі қызмет 
атқармайды. Олар әрқашан бірге жұмыс істейді, бұл да дыбыс шығаратын сөйлеу мүшелерінің 
бірге жұмыс атқаратыны сияқты және сөйлеу тілдеріндегі сөздің мағынасын өзгертпейтін 
қасиеттер секілді, екі қолдың қайсысын қолдансақ та, ол сөздің мағынасын өзгертпейді. Сөйлеу 
тілдері мен ым тілдеріндегі дыбыстар мен таңбалардың жасалу ұқсастықтары таңғаларлық 
емес, себебі, олардың когнитивті жүйелері ұқсас.


